
Нов проект на УСАИД – Меѓуетничка интеграција во образованието 

Проектот за меѓуетничка интеграција во образованието е 4 годишна иницијатива, вредна $5.2 

милиони, кофинансирана од  УСАИД и Европската команда на САД. Проектот ќе соработува со 

сите релевантни засегнати страни во образованието во поддршка на напорите на владата на 

Македонија за етничка интеграција. Проектот ќе работи на подигање на свеста и ќе обезбеди обуки 

за различности, техничка помош, и поттик за училишните одбори, директорите, наставниците и 

одговорните во општините за образование. 

“Нашето мото во Европската команда е ‘Заедно посилни’,” рече адмиралот Џон Г. Месершмит, кој 

е во посета на Македонија. “Мислам дека тоа е баш прикладно со оглед на природата на нашата 

помош. Нудењето на помош за нашите пријатели и сојузници преку ваквите програми е еден од 

начините со кои ги зајакнуваме трајните партнерства.” 

“Задоволство ми е што денес сум тука на овој многу важен настан, како и за можноста да ја 

потенцирам континуираната поддршка и посветеност на мисијата на САД во Скопје за поголема 

меѓуетничка хармонија и разбирање во Македонија,” истакна Брајан Агелер, вршител на 

функцијата Заменик Амбасадор. “Моите колеги во амбасадата на САД и оние од 

интернационалната заедница во Скопје се длабоко загрижени од насилните настани од минатата 

недела. Овие криминални дела немаат место во слободното општество и мора да бидат казнети 

соодветно на законот. Тие ја посочуваат итната потреба за проекти баш како овој, кои промовираат 

меѓуетничка хармонија во Македонија.” 

Проектот ќе биде спроведен преку следниве меѓусебно поврзани компоненти: Информирање на 

јавноста и заедниците, Оспособување на наставниците, раководството и управата во училиштата и 

вработените во општините – одговорни за образованието, Модел училишта и Обезбедување стимул 

за училиштата и за локалните заедници. 

БЕЛЕШКА ДО УРЕДНИЦИТЕ:     

Американскиот народ, преку УСАИД, има инвестирано над 500 милиони долари во Македонија, 
започнувајќи уште од 1993 година. УСАИД работи со граѓаните на Македонија за создавање на 
работни места, зајакнување на демократските институции и практики, подобрување на 
интегрираното образование, и подготвување на учениците за работната сила. Овие иницијативи го 
подобруваат квалитетот на живот и ја поддржуваат транзицијата на Македонија кон стабилна и 
просперитетна демократија. УСАИД обезбедува економска и хуманитарна помош во преку 100 
земји во светот. За повеќе информации, ве молиме посетете ја веб страницата 

macedonia.usaid.gov или нашата Facebook страна www.facebook.com/USAIDMacedonia. 

